
თქვენი 2016 წლის 20 აპრილის N0420/246 (N44709, 21.04.2016 წ.) წერილის პასუხად, სსიპ-სოციალური მომსახურების სააგენტო, კომპეტენციის ფარგლებში, გაცნობებთ:
 „სოციალურად დაუცველი ოჯახების მონაცემთა ერთიან ბაზაში“ დაცული ინფორმაცია მოიცავს ოჯახის და მისი წევრების პერსონალურ მონაცემებს და გაცემას ექვემდებარება მხოლოდ კანონმდებლობით გათვალისწინებული საფუძვლებით და მიზნებით, მათ შორის „პერსონალურ მონაცემთა დაცვის შესახებ“ საქართველოს კანონის მე-5 და მე-6 მუხლების გათვალისწინებით.
საქართველოს ზოგადი ადმინისტრაციული კოდექსის 44-ე მუხლის მიხედვით, საჯარო დაწესებულება ვალდებულია არ გაახმაუროს პერსონალური მონაცემები თვით ამ პირის თანხმობის ან კანონით გათვალისწინებულ შემთხვევებში-სასამართლოს დასაბუთებული გადაწყვეტილების გარეშე.
მოთხოვნილი ინფორმაცია წარმოადგენს კერძო პირთა პერსონალურ მონაცემებს და საჯარო დაწესებულება, რომელიც კანონით დადგენილი წესით, თავისი უფლებამოსილების განხორციელების მიზნით, აგროვებს ან ინახავს ამა თუ იმ პირთა შესახებ ასეთ ინფორმაციას, ვალდებულია, უზრუნველყოს საჯარო დაწესებულებისა და კერძო პირებისაგან ამ ინფორმაციის დაცულობა.
განსახილველ შემთხვევაში, ვინაიდან, ადგილი არ აქვს კანონმდებლობით გათვალისწინებულ გამონაკლის შემთხვევებს და სახეზე არ გვაქვს მონაცემთა დამუშავების „პერსონალურ მონაცემთა დაცვის შესახებ“ საქართველოს კანონის  მე-5 მუხლით განსაზღვრული საფუძველი, სააგენტო მოკლებულია დახმარების გაწევის სამართლებრივ შესაძლებლობას.
სსიპ-სოციალური მომსახურების სააგენტო მიზანშეწონილად მიიჩნევს, თქვენს წერილში გაცხადებული მიზანი გახადოთ საჯარო, რის საფუძველზეც დაინტერესებული პირები შეძლებენ პირადად მოგმართონ და წარმოგიდგინონ ოჯახის „სოციალურად დაუცველი ოჯახების მონაცემთა ერთიან ბაზაში“ რეგისტრაციის დამადასტურებელი დოკუმენტი.
ამასთან, თქვენს წერილში საუბარია დავალიანებების მქონე აბონენტების მიმართ სასარჩელო და იძულებითი სააღსრულებო წარმოების ღონისძიებებზე. იმ შემთხვევაში, თუ მხედველობაში გაქვთ „სააღსრულებო წარმოებათა შესახებ“ საქართველოს კანონით გათვალისწინებული იძულებითი აღსრულების ღონისძიებები, ამავე კანონის საფუძველზე, სოციალურად დაუცველი ოჯახების მონაცემთა ერთიან ბაზაში რეგისტრირებული ოჯახებისათვის გათვალისწინებული შეღავათების გასავრცელებლად, ინფორმაცია, დადგენილი  პირობებით, სააგენტოს მიერ მიეწოდება აღსრულების ეროვნულ ბიუროს. 

